
Shri Purnatrayisha Stotram

શ્રીપૂર્ણત્રયીશસ્તોત્રમ્

પૂર્ણત્રય્યાખ્યપુર્યાં હરિભવનનિભે સ્વાલયે સન્નિષણ્ણઃ
પીઠે હૈમે સ કૃષ્ણઃ ફણિવરલસિતો હારકોટીરધારી ।

કેયૂરૈઃ કુણ્ડલૈસ્તૈર્મણિવરકટકૈર્ભૂષણૈર્ભાસુરાઙ્ગો
માટશ્રીરામભૂપં કઠિનકવચધૃક્ પાતુ પૂર્ણત્રયીશઃ॥ ૧॥

પૂર્વં યઃ કંસહેતોર્નિજપિતૃજનનીભ્યાં   સ્તુતો બાલકૃષ્ણો
જાતઃ પિત્રા નિશાયાં વ્રજપતિરમણીસૂતિકાગેહમધ્યમ્ ।

સન્નીતઃ સ્વીયતાતે વ્રજપતિતનયાં સમ્પ્રયાતે ગૃહીત્વા
માટશ્રીરામભૂપં મૃદુહસનપરઃ પાતુ પૂર્ણત્રયીશઃ॥ ૨॥

બાલઘ્ની પૂતના સા શિશુહનનકૃતે પ્રેષિતા નન્દગેહં
કંસેન ક્રૂરબુદ્ધ્યા યદુપતિતનયં શઙ્કમાનેન કૃષ્ણમ્ ।

સમ્પ્રાપ્ય સ્તન્યદુગ્ધં નિજમુખકમલે દાતુકામાં સજીવં
સ્તન્યં પીત્વાહનત્તાં નૃપકુલતિલકં પાતુ પૂર્ણત્રયીશઃ॥ ૩॥

હેમાઢ્યે તલ્પવર્યે વ્રજપતિસુદૃશા શાયિતો જાતનિદ્રઃ
તત્કાલે ચાગતં તં શકટદિતિસુતં યોગદૃષ્ટયા નિશામ્ય ।

સ્તન્યાર્થી રુદ્યમાનો નિજચરણયુગેનોક્ષિપન્ દૈત્યહેયં (દૈત્યદેહં)
ચ્છિન્નાભિન્નાઙ્ગસન્ધિં   ત્વતનુત સ નૃપં પાતુ પૂર્ણત્રયીશઃ॥ ૪॥

કંસેન પ્રેષિતં તં નિજહનનવિધૌ ચક્રવાતસ્વરૂપા-
દાત્માનં સઙ્ગૃહીત્વા  ગતમપિ ચ તૃણાવર્ત નામાનમાશુ ।

કણ્ઠે નિષ્પીડ્ય કોપાદ્વિગલિતરસનં શીર્ણનેત્રં વ્યધાદ્યઃ
સોઽયં તં રામભૂપં ગુણનિધિમનિશં પાતુ પૂર્ણત્રયીશઃ॥ ૫॥

કસ્મિન્ કાલે તુ ગોપૈર્યદુપતિતનયો રામકૃષ્ણૌ ચ પાંસુ-
ક્રીડાં સઞ્ચક્રતુસ્તે મૃદુમિતિ બુભુજે ચીચિરે નન્દપત્ન્યૈ ।

દૃષ્ટ્વા પુત્રસ્ય વક્ત્રં ત્રિભુવનસહિતં નન્દપત્ની સુભીતા
તાં પશ્યન મન્દહાસં બહુતરમતનોત્ પાતુ પૂર્ણત્રયીશઃ॥ ૬॥

બાલોઽસૌ ગોપગેહે વ્રજકુલરમણીષ્વન્યરોહં ગતાસુ
પીઠે પીઠં વિનિક્ષિપ્ય ચ શિશુમપરં પૃષ્ઠભાગેઽસ્ય તિષ્ઠન્ ।

ભિત્ત્વા શિક્યસ્થભાણ્ડં ત્વમૃતરસસમં પીતવાનાશુ દુગ્ધં
માટશ્રીરામભૂપં શશિનિભવદનં પાતુ પૂર્ણત્રયીશઃ॥ ૭॥

અઙ્ક ત્વારુહ્ય માતુર્દ્રુતતરમથનં  ચાવરુધ્ય પ્રવૃત્તં
સ્તન્યં પાતું નિજાઙ્કાત્॥ જનનીં સ્થાપયિત્વા ચ ચુલ્લ્યામ્ ।

ક્ષિપ્તં દુગ્ધં ગ્રહીતું ત્વગમદથ દૃષદ્ભિન્નપાત્રઃ પ્રયાતો
હૃત્વા હૈયઙ્ગવીનં  નૃપગણિમપિ યઃ પાતુ પૂર્ણત્રયીશઃ॥ ૮॥

સમ્પ્રાપ્યોલૂખલાગ્રં નિભૃતપદમદં તં ચ હૈયઙ્ગવીનં
મર્કેભ્યઃ સમ્પ્રદાય દ્રુતતરનયનં વીક્ષ્ય તિષ્ઠન્તમારાત્ ।

ભિન્નં દધ્નોઽપિ ભાણ્ડં નિજકરમથ સઙ્ગૃહ્ય  બદ્ધસ્તુ દામ્ના
ગોપસ્ત્રીભિઃ સ કૃષ્ણો નૃપમમલધિયં પાતુ પૂર્ણત્રયીશઃ॥ ૯॥

આકૃષ્યોલૂખલં યઃ કરચરણયુગૈશ્ચઙ્ક્ર્મન્  બાલકૃષ્ણઃ
સન્દૃષ્ટ્વા શાપહેતોર્ધનપતિતનયૌ ભૂરુહત્વં પ્રપન્નૌ ।

ભિત્વા ચોલૂખલાત્તૌ ધૃતનિજવપુષૌ પ્રેષ્ય પશ્ચાત્ સ્વલોકં
વૃક્ષસ્થો મન્દહાસં બહુતરમતનોત્ પાતુ પૂર્ણત્રયીશઃ॥ ૧૦॥

ગોપ્યસ્તા નન્દપત્નીં  નિજગદુરથ તે પુત્ર આગત્ય ગેહં
વત્સાન્ બદ્ધાન વિમુઞ્ચત્યથ પિબતિ પયસ્તક્રભાણ્ડં ભિનત્તિ ।

પશ્ચાદ્ધૈયઙ્ગવીનં  હરતિ પરિહસન્ બાલમુન્મર્દ્ય યાતી-
ત્યેવં ચાક્રુશ્ય યાતા હસતિ સ ચ વધૂઃ પાતુ પૂર્ણત્રયીશઃ॥ ૧૧॥

વીથ્યાં ક્રીડન્ સ રામો નિજપિતૃજનનીભ્યાં મુદાલઙ્કૃતાઙ્ગઃ
ક્રીણીધ્વં સત્ફલાનીત્યથ વચનમહો ક્રીણયિત્ર્યા નિશમ્ય ।

ધાન્યાન્યાદાય દત્ત્વા ત્વવદદથ સ તાં માનય ત્વં ફલાનિ
ધાન્યાનીત્થં ગૃહીત્વા ફલમથ બુભુજે પાતુ પૂર્ણત્રયીશઃ॥ ૧૨॥

દૃષ્ટ્વા હ્યુત્પાતસઙ્ઘાન્  વ્રજપતિરભિતો તત્ર વસ્તું હિ નાલં
નિશ્ચિત્યૈવં સ ગોપૈર્વ્રજકુલરમણીભિશ્ચ ગોભિઃ સમેતઃ ।

વૃન્દારણ્યં પ્રપેદે ત્વથ હરિરભજત્ ગોપવત્સૈર્ઘનાન્તે
તિષ્ઠન્ ગચ્છન્ હસન્ યો મુદમિમમલ પાતુ પૂર્ણત્રયીશઃ॥ ૧૩॥

વૃન્દાકાન્તારમધ્યે પશુગણમભિતશ્ચારયન્ રામયુક્તો

દૃષ્ટ્વા દૈત્યં બકં સ્વગ્રસનપરમથો હાસયિત્વાત્મદેહમ્ ।
દગ્ધ્વા ગત્વા તત્તાલુમૂલં તદનુ દિતિસુતં છિદ્યમાનસ્તમેનં

દ્વેધા કૃત્વા  સતુણ્ડાત્ મુદમગમદું પાતુ પૂર્ણત્રયોશઃ॥ ૨૪॥
કસ્મિન્ કાલે દુ ગોપા વનભુવમગમન્ ચારયન્તોઽથ વત્સાન્

લીલાર્થં ભૂષયન્તઃ સ્તબકફલસુમૈઃ કાચગુઞ્જાફલૈઃ સ્વાન્ ।
દધ્મુઃ શ‍ૃઙ્ગાણિ  વેણૂન્ પિકરુતમપરે ચક્રિરે કીશચેષ્ટાં

ગાયન્તસ્તાંશ્ચ પશ્યન્ મુદમગમદસૌ પાતુ પૂર્ણત્રયીશઃ॥ ૧૫॥
તસ્મિન્ વૃન્દાવનાન્તે વ્રજકુલતિલકોઽઘાસુર ભોગિરૂપં

તદ્વત્ ક્રાન્તઃ પ્રવિષ્ટાન્ બ્રજશિશુપશુકાન્ વીક્ષ્ય ચાન્તઃ પ્રવિશ્ય ।
વૃદ્ધિં  ગત્વા તદાસ્યે તદુદરવસતઃ પ્રાણવાતાન્નિરસ્યા-

રક્ષત્તાન્ ગોપવત્સાનમૃતમયદૃશા પાતુ પૂર્ણત્રયીશઃ॥ ૧૬॥
ગાસ્તાસ્તા વત્સયુક્તા વનભુવમભિતશ્ચારયન્ ગોપબાલૈ-

ર્વેણું શ‍ૃઙ્ગં  ચ કૂજન્ શ્રમમગમદિને મધ્યકાલં પ્રપન્ને ।
બદ્ધ્વા તદ્ભાનુપુત્રીતટભુવિ પુલિને ચાધિનિક્ષિપ્ય ગોપૈઃ

ભુઞ્જન નૃત્યન્ હસન્ યો મુદમગમદમું પાતુ પૂર્ણત્રયીશઃ॥ ૧૭॥
તત્કાલે લોકકર્તા પશુકુલમનયચ્ચાન્યદેશં તદાનીં

યાતે કૃષ્ણે વિચેતું ત્વનયદપિ શિશૂન્ ગાશ્ચ ગોપાંશ્ચ દૃષ્ટા ।
કૃત્વાત્માન  દ્વિધા યઃ પશુશિશુવપુષં ગોત્રવર્ણસ્વરૂપં

તત્તદ્ગેહં પ્રવિષ્ટઃ સ્મિતમુખકમલઃ પાતુ પૂર્ણત્રયીશઃ॥ ૧૮॥
મુઞ્જ ... ન્નૃણ પરીતો ગોકુલૈ ગોપસઙ્ઘા

ગાવસ્તાસ્તે ન દૃષ્ટ્વા યદુકુલપતયે પ્રોચુરારાદ્ભ્રમન્તઃ ।
તચ્છ્રુત્વાહૂયમાના  યદુકુલતિલકેનાયયુસ્તાઃ સ્વનામ્ના

દૃષ્ટ્વા યઃ પ્રાપ મોદં નરવરમનઘં પાતુ પૂર્ણત્રયીશઃ॥ ૨૬॥
મુઞ્જારણ્યે સમન્તાદ્વિપિનમુખભકો ધૂમકેતુર્દવાગ્નિઃ

સર્વાન્ વૃક્ષાન પરીત્ય દ્રુતતરમુદભૂજ્જિહ્વયા લેલિહાનઃ ।
દૃષ્ટ્વા ગા વત્રાયુક્તા વ્રજકુલતનયાશ્ચુક્રુશુઃ કૃષ્ણરામૌ

તદ્દૃષ્ટિં   મીલયિત્વા સ્વયમપિબદમું પાતુ પૂર્ણત્રયીશઃ॥ ૨૭॥
કૃષ્ણાયાઃ કૂલદેશે નિશિ પશુપસુતા ભૂરિ સમ્ભૂય કૃષ્ણં

ગાયન્ત્યઃ પ્રાર્થયાનાઃ પતિમિતિ નિતરાં કામતપ્તા જગુસ્તાઃ ।
ત્વન્નાથાસ્ત્વાં ભજામઃ કૃણુ પદમયિ નઃ કામતપ્તસ્તનેષુ

ચેત્યેવં પ્રાર્થિતસ્તાસ્ત્વભજત   કૃપયા પાતુ પૂર્ણત્રયીશઃ॥ ૨૮॥
ચાપસ્થેઽર્કેઽર્કપુત્ર્યાસ્તટભુવિ વસનાન્યાશુ સઙ્ક્ષિપ્ય નીરં

સંયાતા ગોપિકાસ્તા દ્રુતતરમપહૃત્યાંશુકાન્યાપ વૃક્ષમ્ ।
ગૃહ્ણીધ્વં ચેત્યનુક્ત્વા (ચૈનમદ્ધા) વસનગણમથેત્યુક્તવન્તં સમીક્ષ્ય

મુગ્ધાસ્તા ભૂરિલજ્જાસ્ત્વપગતમતયો નમ્રમુલ્યો બભૂવુઃ॥ ૨૯॥
ભૂયસ્તાસ્ત્વેત્ય શીઘ્રં કરતલબસનૈર્યો નિમાચ્છાદ્ય નેમુઃ

નાલં કૃષ્ણેન ચોક્તાઃ પ્રણમનમિતિ તાઃ સ્નિગ્ધમુખ્યસ્તદાનીમ્ ।
સાઞ્જલ્યસ્તં પ્રણેમુર્વિકસિતવદનો   વસ્ત્રપૂગં દદૌ યઃ

સ્વીકૃત્યૈતદ્દધુસ્તાઃ સ્મિતમુખકમલાઃ પાતુ પૂર્ણત્રયીશઃ॥ ૩૦॥
ગોવૃન્દૈર્ગોપવૃન્દૈર્વનભુવમગમત્તત્ર વૃક્ષાન્ સ દૃષ્ટા

પ્રાહેત્થં ગોપવત્સાનમૃતનિભફલૈઃ પુષ્પવૃન્દૈર્લતાભિઃ ।
સુચ્છાયાભિર્નિતાન્તં   પથિકજનકૃતે ચોપકુર્વન્તિ વૃક્ષાઃ

પ્રેક્ષવ્વં પુણ્યવૃક્ષાનિતિ યદુતનયઃ પાતુ પૂર્ણત્રયીશઃ॥ ૩૧॥
વૃન્દારણ્યેઽથ ગાસ્તાસ્તૃણગણમશિતં ભક્ષિતું ચારયન્તો

ગોપાલાઃ ક્ષુત્પિપાસાશ્રમમુષિતધિયસ્તત્ર તત્ર સ્થિતાસ્તે ।
તાન્ દૃષ્ટ્વા ગોપવર્યઃ શ્રમજલમલિનાન્ ગોપવત્સાન્નિતાન્તં

તેષાં રક્ષાવિધૌ યો મતિમમુમતનોત્ પાતુ પૂર્ણત્રયીશઃ॥ ૩૨॥
ગોપાનાં ભોજનાર્થં મખયજનપરાન્ બ્રાહ્મણાન્ પૃષ્ટવન્તો

ભિક્ષાં દેહીતિ ગોપા ન તુ દદુરથ તે કૃષ્ણવાક્યાચ્ચ પત્નીઃ ।
તા દત્ત્વા પૂર્ણમન્નં યદુકુલપતયે મોદમાપુસ્તદન્નૈઃ

યોઽરક્ષદ્ગોપવત્સાનમુમપિ કૃપયા પાતુ પૂર્ણત્રયીશઃ॥ ૩૩॥
યાગાન્ સન્ધાતુકામં બ્રજપતિમવદદ્દેવનાથેન કિં  ન

સ્ત્વસ્મદ્ગોરક્ષકાય ત્વગકુલપતયે યાગવર્યાઃ ક્રિયન્તામ્ ।
ઇત્યુક્ત્વા ચાદ્યે તાન્ વ્રજકુલપતિના કારયિત્વા મુદા તાન્

નન્દાદીન્ પ્રાહ તુષ્ટસ્ત્વહમિતિ સ નૃપં પાતુ પૂર્ણત્રયીશઃ॥ ૩૪॥
ગોપેન્દ્રાત્ સ્વીયયાગપ્રતિહતિકુપિતેનાશુ દેવાધિપેન

સન્દિષ્ટૈર્મેઘવૃન્દૈર્વ્રજભુવિ નિતરાં વર્ષવત્યાં કૃતાયામ્ ।
ગોપાલૈઃ પ્રાર્થિતો   યઃ સરભસમચલં છત્રવદ્વામહસ્તાત્

ધત્તે ગોવર્ધનાખ્યં નૃપવરમનઘં પાતુ પૂર્ણત્રયીશઃ॥ ૩૫॥

ગોપાસ્તે નન્દમૂચુસ્તવ શિશુરિતિ કઃ પૂતનાજીવહન્તા
ધૂન્વાનોઽહન્ સ્વપાદં શકટમપિ તૃણાવર્તમાલિઙ્ગ્ય  કણ્ઠમ્ ।

હૃત્વા હૈયઙ્ગવીનં  વ્રજપતિરમણીબન્ધિતોલૂખલેઽન્તઃ
ગચ્છન્તૌ વૃક્ષભૂતૌ ધનપતિતનયૌ ભૂતલેઽપાતયચ્ચ॥ ૩૬॥

આત્માનં હન્તુકામં બકમપિ મુખતો પાટયદ્દૈત્યહેયં
નાગેશઃ સૂર્યપુત્ર્યાઃ પદકમલયુગોન્મન્ધ્યનીતોઽન્યદેશમ્ ।

શ‍ૃણ્વન્ ગોપાલવાક્યાન્યવદથ હસન્ ગર્ગવાક્યાનિ નન્દ-
સ્ત્વિત્થં ચાશ્રર્યકારી વ્રજપતિતનયઃ પાતુ પૂર્ણત્રયીશઃ॥ ૩૭॥

આસારાદક્ષિતાયાં વ્રજભુવિ સુરરાટ્ કામધેન્વા સમેત-
સ્ત્વાગત્યારાત્ સુભીત્યા પદયુગમનમત્ ક્ષામ્યતામિત્યમુષ્ય ।

સ્તુત્વાથો ભક્તિપૂર્વં સુરસુરભિયુતઃ પ્રાવિષિય્યાવદત્તં
ગોવિન્દેતિ પ્રસિદ્ધોઽભવદમુમપિ યઃ પાતુ પૂર્ણત્રયીશઃ॥ ૩૮॥

એકાદશ્યાં સ નન્દસ્ત્વનશનવશતસ્તદ્દિને મધ્યરાત્રે
કાલિન્દ્યાં સ્નાતુમારાદગમદપહરત્પાશિદૂતોઽસુરોઽમુમ્ ।

શ્રુત્વા ચાતઃ સ કૃષ્ણો જલપતિભવનં પૂજિતસ્તેન ભક્ત્યા
તાતં સ્વીકૃત્ય તુષ્ટો વ્રજમગમદમું પાતુ પૂર્ણત્રયીશઃ॥ ૩૯॥

નન્દો ગોપાનવોચત્ પ્રહસિતવદનઃ પાશિલોકેઽસ્ય પૂજાં
શ્રુત્વા ભક્ત્યા પ્રણેમુસ્તદનુ મુરરિપુઃ સ્વીયભક્ત્યા પ્રહૃષ્ટઃ ।

વૈકુણ્ઠં ત્વાનયિત્વા નિજપિતૃસવિધે દર્શયિત્વા ચ તેભ્યઃ (તાંશ્ચ નીત્વા)
સ્વં રૂપં નીતવાન્ યઃ સ્વભુવનમપિ તં પાતુ પૂર્ણત્રયીશઃ॥ ૪૦॥

કસ્મિંશ્ચિદ્રાત્રિકાલે   શરદિ વનભુવં સઙ્ગતઃ  કેલિહેતો-
સ્તસ્મિન્ કાલે સુધાંશુર્દિવમગમદથો   વેણુગાનં સ ચક્રે ।

તચ્છ્રુત્વા  ગોપિકાસ્તા દ્રુતતરમગમન્ યત્ર કૃષ્ણોઽવતસ્થે
હિત્વા કાર્યાણ્યહેતોર્નિજભવનભવાન્યાશુ   કામાભિતપ્તાઃ॥ ૪૧॥

કાશ્ચિદ્ધિત્વાથ વત્સાન્ ઘટમથ પયસઃ સ્થાપિતં ચુલ્લિકાયાં
હિત્વા દોહં દુહેન્ત્યસ્ત્વશનમથ પરાઃ પાયયન્ત્યઃ શિશૂંશ્ચ ।

શુશ્રૂષન્ત્યોઽથ ભર્તૄન સુમગણમપરા ધારયન્ત્યોઽઙ્ગરાગમ્  ।
ત્વઞ્જન્ત્યસ્સ્વક્ષિયુગ્મં વિલુલિતચિકુરા લોલવસ્ત્રાઙ્ગભૂષાઃ ॥ ૪૨॥

ભર્ત્રા પિત્રા ચ માત્રા સ્વસૃતસખિભિર્ભ્રાતૃભિર્વૃન્ધુવર્ગૈઃ
સમ્પ્રેત્યાવાર્યમાણા હરિહૃતમતયઃ પ્રાપુરારાદ્ધારિં  તાઃ ।

કૃષ્ણો દૃટ્વાવદત્તાઃ કુહનનરવપુઃ ભર્તૃપુત્રાઃ શ્વસખ્યઃ
કુપ્યન્તિ ભ્રાતરસ્તે નિજભવનમતો ગમ્યતાં મા ચિરં વઃ॥ ૪૩॥

ઇત્યુક્તાઃ શુષ્કકણ્ઠાસ્ત્વથ હરિમવદન્ મન્દમન્દસ્વરાસ્તાઃ
પૃષ્ટા ધર્મસ્ત્વિદાનીં  ન ચ પિતૃસહના માતરઃ કોપમીયુઃ ।

ત્વન્નાથાસ્ત્વાં ભજન્તીર્ભુજ મદનહતાસ્ત્વેવમુક્તોઽભજદ્યઃ (ભજન્તીસ્ત્વયિ)
તાં રાત્રિં  ક્રીડમાનો મુદભગમદમું પાતુ પૂર્ણત્રયીશઃ॥ ૪૪॥

ઇત્યેવં ક્રીડમાનો વ્રજકુલરમણીભિઃ સતોષં તદાનીં
દૃષ્ટ્વા ગર્વં સ તાસાં નરવરસદૃશશ્શીઘ્રમન્તર્ધિમાપ   ।

કૃષ્ણં નાલોકમાના દ્રુતતરમબલાસ્તત્ર તત્ર પ્રચેલુ-
સ્ત્વન્દેષન્ત્યો નિતાન્તં વનભુવમભિતઃ ક્લિષ્ટબુદ્ધ્યા પ્રતપ્તાઃ॥ ૪૫॥

વૃક્ષાન્ દૃષ્ટ્વાલપન્ત્યઃ કિમુ યદુતનયં દૃષ્ટવાંશ્ચૂત વૃક્ષ (નાલી)-
કેર ત્વં વા કપિત્થાનસ પનસવરાશ્વત્થ નીપાર્જુન  ત્વમ્ ।

સિંહ   ત્વં પુણ્ડરીક ત્વમપિ કરિવર ત્વં હિ પક્ષિપ્રવીર
હંસ ત્વં ચક્રવાક ત્વમપિ ચ કૃપયા નન્દસૂનું વદેતિ॥ ૪૬॥

ગચ્છન્ત્યોઽન્યત્ર દેશે પદયુગયુગલં વીક્ષ્ય કાચિત્તુ ગોપી
નાથેનાન્યત્ર નીતા શુભગુણસહિતેત્યૂચિરે તાં ચ દૃષ્ટ્વા ।

પૃચ્છન્ત્યો ગોપવર્યં પુનરપિ પુલિનં પ્રાપ્ય સર્વાશ્ચ ગોપ્ય-
સ્તિષ્ઠન્ત્યશ્વાલપન્ત્યો હરિમથ નિતરાં મુક્તલજ્જાઃ પ્રલેપુઃ॥ ૪૭॥

વલ્લવ્યઃ પ્રોચુરન્યાઃ સ્મરમુષિતધિયો ભાતિ તે જન્મનામા
નિત્યં નૃત્તં કરોતિ વ્રજભુવિ નિતરાં વર્ધતે ગોકુલં નઃ ।

પાહિ ત્વં કામતપ્તા દ્રુતતરમધુનાલિઙ્ગ્ય  મોદં કુરુષ્વે-
ત્યેવં સમ્પ્રાર્થિતો   યઃ પશુપવરસુતઃ પાતુ પૂર્ણત્રયીશઃ॥ ૪૮॥

પ્રોચુરતા ગોપદારાઃ પુલિનતલગતાઃ પૂર્ણચન્દ્રાનનં તં
હિત્વાસ્માન્ કુત્ર યાતો મનસિજનિભ હે નઃ પુરસ્તાત્ ત્વમેહિ ।

ધમ્મિલ્લેઽસ્માન્ ગૃહીત્વા વિગલિતવસનાસ્ત્વાશુ ચુમ્બસ્વ ગણ્ડે
વક્ષોજૌ મર્દય ત્વં કનકઘટનિભૌ નાથ કિં  વાદ્ય કુર્મઃ॥ ૪૯॥

ધેનુસ્વામિન્ન યાહિ દ્રુતતરમધુના કામતપ્તસ્તનીનાં
ત્વસ્માકં બિમ્બતુલ્યં ત્વમૃતરસયુતં ચાધરોષ્ઠં પિબ ત્વમ્ ।

ઇત્યેવં પ્રાર્થિતો   યો વ્રજકુલરમણીભિસ્તદા પ્રાદુરાસીત્
તાસાં પ્રીતિં  ચ કુર્વન્ સ્મિતકમલમુખઃ પાતુ પૂર્ણત્રયીશઃ॥ ૫૦॥

કૃષ્ણં દૃષ્ટ્વા તુ ગોપ્યઃ સ્મિતમુખકમલાઃ શીઘ્રમાશ્લિષ્ય સત્યઃ
રાસક્રીડાં પ્રચક્રુસ્ત્વથ હરિસહિતા ગાનપૂર્વં સનૃત્તમ્ ।

કૃષ્ણો ગોપી ચ કૃષ્ણસ્ત્વથ પશુપસુતેત્યેવમાવૃત્ય હસ્તાન્
આશ્લિષ્ય પ્રેમયુક્તાઃ સ તુ મુદમગમત્ પાતુ પૂર્ણત્રયીશઃ॥ ૫૧॥

કૃષ્ણો નન્દાદિગોપા વનમુખમગમન્ સેવિતું ચામ્બિકાં તાં
સ્નાત્વા સારસ્વતેઽશોઽમ્બુનિ મુનિકુસુમૈરર્ચયન્તઃ શિવૌ તૌ ।

ગોવસ્ત્રાદીન્ દ્વિજેભ્યો દદુરુદકમથો પ્રાશ્ય ભક્ત્યા નિતાન્તં
દેવૌ સમ્પ્રાર્થ્ય ભૂયસ્ત્વભિમતમપિ તે ભક્તભક્તૌ વિજહ્રુઃ ॥ ૫૨॥

તસ્યાં રાત્ર્યાં તુ નન્દં ત્વજગરજરઠસ્ત્વગ્રહીદ્ભક્ષણાર્થં
ચુક્રોશ ત્રાહિ કૃષ્ણેત્યજગરમુખતો નન્દવાક્યં નિશમ્ય ।

ગત્વા પાદેન હિત્વોરગપરિબૃઢકં કો ભવાનિત્યપૃચ્છત્
શ્રુત્વા કૃષ્ણસ્ય વાક્યં દ્રતતરમવદદ્ભક્તિપૂર્વ વિનમ્રઃ॥ ૫૩॥

સ્વામિન્ મે શ્રૂયતાં ભો જગતિ મમ ગતિસ્ત્વઙ્ગિરોબ્રાહ્મણેન્દ્રં
વિદ્યાદ્ધ્રુક્ પ્રાહસં સત્વવદદિતિ રુષા ચોરગત્વં પ્રયાહિ ।

ત્વત્પાદસ્પર્શમુક્તોઽભવમનુજાનીહિ ગન્તું સુદર્શં
ત્વિત્યુક્તોઽયં હિ ચોક્ત્વા મુદમગમદમું પાતુ પૂર્ણત્રયીશઃ॥ ૫૪॥

કસ્યાં રાત્ર્યાં સ રામો વનમગમદસૌ ગોપનારીજનૌઘૈ-
ર્ગાયંશ્ચિક્રીડ તસ્યાં નિધિપસહચરઃ શઙ્ખચૂડોઽભ્યુપેત્ય  ।
તન્નાથં સ્ત્રીસમૂહં ભયરહિતમનાઃ પ્રૈરયદ્દિશ્યુદીચ્યાં
ક્રોશન્તં કૃષ્ણ રામેત્યથ નિજસુહૃદા ગાયમાનૌ વનાન્તે॥ ૫૫॥ (કાલ્યમાનૌ)

તચ્છ્રુત્વા  રોદનં તૌ જગદતુરભયં સાલહસ્તૌ પ્રયાતૌ
તૌ દૃષ્ટ્વા વિદ્રતોઽસૌ યુવતિજનમવન્ સીરપાણિર્વ્યતિષ્ઠન્ ।

કૃષ્ણો હત્વા ચ હૃત્વા તમપિ મણિવરં દત્તવાનગ્રજાય
પ્રીતાસ્તા ગોપવધ્વઃ સ ચ મુદમગમત્ પાતુ પૂર્ણત્રયીશઃ॥ ૫૬॥

ગોપ્યઃ કૃષ્ણં હ્યદૃષ્ટ્વા નિજગદુરથ તાઃ કાર્યમન્યદ્વિહાય
ચાન્યોન્યં વેદયુક્તા નિજહનુમમલાં વામભાગાંસદેશે ।

ક્ષિપ્ત્વા વેણું સરન્ધ્રં ત્વધરપરિસરે ચાઙ્ગુલીભિઃ  પિધાય
સભ્રૂભઙ્ગં  ત્વપોહ્ય ત્વમૃતરસસમં યત્ર ગાનં કરોતિ॥ ૫૭॥

હે ગોપ્યો નન્દસૂનુર્નિજચરણગતાન્   ગોપનારીજનૌઘા-

નસ્માન્ હિત્વા પ્રયાતઃ ક્વ નુ ભુવનતલે વેણુગાનં પ્રકુર્વન્ ।
શ્રુત્વા યદ્વેણુગાનં ગગનમનુગતાઃ સિદ્ધપત્ન્યોઽથ સિદ્ધાન્

હિત્વા તાન્તા અભૂવન સ્મરમુષિતધિયો મૂર્છિતા   મુક્તલજ્જાઃ॥ ૫૮॥
હે ગોપ્યો હન્ત હન્ત સ્વકરજલભવેનાથ સઙ્ગૃહ્ય  શ‍ૃઙ્ગં

કચ્છે ધૃત્વા ચ વેણું હ્યુરસિ મણિયુતાં હારવલ્લીં  પ્રધાર્ય ।
ધ્માનં કુર્વન્ પ્રયાતઃ સુરવરસુદૃશો યસ્ય નાદં નિશમ્ય

દેવાન્ હિત્વા સ્મરાર્તા મુમુહુરથ  મુહુઃ  સ્નિગ્ધમુખ્યો નિતાન્તમ્॥ ૫૯॥
હે ગોપ્યો નન્દપત્ની વદનવનભુવોન્મેષકારી દિનેશઃ

સાલિર્બર્હાવતંસઃ સ્મિઆકમલમુખઃ પુણ્ડરીકાયતાક્ષઃ ।
વેણું ગાયન્ ક્વ યાતો વૃષમૃગપશવો વેણુનાદં યદીયં

શ્રુત્વા તદ્દત્તકર્ણા વિગલિતકબલાશ્ચિત્રભૂતા ભવન્તિ॥ ૬૦॥
વલ્લવ્યો ગોપચોરો દ્રુતતરમપહૃત્યાથ યાતઃ ક્વ વાસૌ-

યાસ્માકં ચિત્તરત્નં હૃદયપિઠરગં વેણુગાનં પ્રકુર્વન્ ।
ગન્ધર્વ્યો યસ્ય ગાનં સ્વરવરસહિતં પ્રીતિપૂર્વં ગૃણન્ત્યો

નિન્દન્ત્યઃ સ્વીયગાનં સુમૃદુકલગિરઃ કામતપ્તાસ્ત્વભૂવન્॥ ૬૧॥
હે ગોપ્યો ગોપવેષો નિજકરકમલે ધારયન્ યષ્ટિમેકાં

સંયુક્તો ગોપવત્સૈર્વનભુવિ રણયન્ વેણુનાદં ક્વ યાતઃ ।
વ્યત્યસ્તા ઙ્ઘ્રિર્યદીયં  મૃદુતરનિનદં સર્પવર્યાસ્તુ પીત્વા

સંશ્લાઘન્તે શિરોભિર્મણિવરસહિતૈર્દીર્ઘજિહ્વે પ્રસાર્ય॥ ૬૨॥
ઇત્થં ગોપીજનૈર્યો નિજવિરહવશાદ્દૂયમાનાન્તરઙ્ગૈઃ 

ભૂયઃ પ્રસ્વિન્નગાત્રૈર્વિગલિતવસનૈર્ભૂયસાક્રુશ્યમાનઃ   ।
વત્સાન્ સમ્પ્રેર્યમાણઃ પશુપસુતગણૈર્ગીયમાનાત્મકીર્તિઃ 

તં કુર્વન્ વેણુનાદં વ્રજકુલમગમત્ પાતુ પૂર્ણત્રયીશઃ॥ ૬૩॥
ગોષ્ઠં પ્રાપ્તસ્ત્વરિષ્ટઃ ખરતરમતુલં રમ્ભમાણઃ સુશ‍ૃઙ્ગઃ

તં દૃષ્ટ્વા કૃષ્ણ કૃષ્ણેત્યવ તવ સુહૃદઃ શ‍ૃઙ્ગિણો  ભીતભીતાન્ ।
ઇત્યેવં ચુક્રુશુસ્તં વૃષમવનિતલે શ‍ૃઙ્ગયોઃ  સમ્પ્રગૃહ્ણન્

નિષ્પિષ્યારાદરક્ષદ્ધરિરથ સુહૃદઃ પાતુ પૂર્ણત્રયીશઃ॥ ૬૪॥
કેશી કંસસ્ય મિત્રં વ્રજમગમદસૌ વાજિરૂપોઽતિકાયો

ધૂન્વન્ બભ્રૂઃ સટાઃ સ્વાઃ ખુરદલિતમહીરેણુભિશ્છન્નગાત્રઃ ।
પદ્ભ્યાં હત્વા હરિં  તં વ્યનદદથ રુષા કમ્પયન્ ગોપસઙ્ઘાન્

ધૂન્વાનઃ સ્વીયપુચ્છં ત્વતિકુપિતમનાશ્ચણ્ડવેગોઽઞ્જનાભઃ ॥ ૬૫॥
તત્ક્ષેપં વઞ્ચયિત્વા હરિરથ જગૃહે પાદયોર્ભ્રામયિત્વા

ચિક્ષપ ક્રોશમાત્રં પુનરાપ સ રુષા લબ્ધસજ્ઞસ્તમાપ ।
તસ્યાસ્યે સ્વીયબાહુપ્રસરણમતનોત્તેન દગ્ધોઽપતત્ સઃ

ગોપાસ્તે મોદમાપુઃ સ્વયમપિ નૃવરં પાતુ પૂર્ણત્રયીશઃ॥ ૬૬॥
લીલાં નીલાયનાખ્યાં પશુપસુતવરાશ્ચક્રુરન્યોન્યમેત્ય

કેચિત્ પાલાસ્તુ ચોરાસ્ત્વજકુલમિતિ તાન્ યોઽહરચ્ચોરરૂપી ।
વ્યોમો નીત્વાદ્રિકુઞ્જ પુનરપિ હરણે ચોદ્યતં વીક્ષ્ય વક્ષો-

દેશં ભિત્ત્વા વરક્ષત્ પશુપશિશુગણાન્ પાતુ પૂર્ણત્રયીશઃ॥ ૬૭॥
અક્રૂરઃ કંસવાચા વ્રજમગમદથો રામકૃષ્ણૌ નનામ

તાભ્યાં સમ્પૂજ્ય પશ્ચાન્નિજપિતૃચરિતં કંસવાક્યં નિશમ્ય ।
નન્દેનાલોચ્ય રાજ્ઞે કરમપિ ચ ઘૃતં ક્ષીરમાદાય ગોપૈઃ

નન્દાદ્યૌ રામકૃષ્ણૌ યયતુરથ રથપૃષ્ઠમારુહ્ય શીઘ્રમ્॥ ૬૮॥
તત્કાલે ગોપકન્યા નિજગુણમનુસૃત્યાદરાદ્દુઃખિતાસ્તાઃ

વાચા સ પ્રેમષ્ટ્યામૃતકરનિભયા પ્રેરયન્નાપ કૃષ્ણામ્ ।
તસ્યાં સ્નાતું પ્રવિષ્ટો યદુવરતનયૌ વીક્ષ્ય ચોન્મજ્જ્ય યાને

દૃષ્ટ્વા ક્રૂરઃ સ કૃષ્ણં ફણિવરશયિતં પ્રાપ મોદં નિતાન્તમ્॥ ૬૯॥
નત્વા સ્તુત્વા જલૌઘે ફણિવરશયનં કૃષ્ણમુન્મજ્જ્ય યાનં

સમ્પ્રાપ્તઃ કૃષ્ણરામૌ નિજનુતિમુદિતૌ નન્દગોપાદ્યનેકૈઃ  ।
નીત્વા કંસપુરીં  નિતાન્તમધુરામાવેદ્ય કંસાય તૌ

પ્રાપ્તૌ સ્વીયગૃહં જગામ સ હરે રાજ્ઞાં પ્રગૃહ્યાનમન્॥ ૭૦॥
દ્રષ્ટું તાં મધુરાં યયૌ બલમુતો ગોપૈર્વૃતઃ સર્વતો

હૃત્વા વસ્ત્રાણિ પુષ્પાણ્યપિ બહુરુચિરં કુઙ્કુમં  ચન્દનં ચ ।
કુબ્જાં તામતનોન્નિતાન્તરમણીં તદ્યાચિતઃ પ્રાહ યઃ

કૃત્વા  કાર્યં વ્રજે તે સદનમિતિ મુદા પાતુ પૂર્ણત્રયીશઃ॥ ૭૧॥
પૃષ્દા શાલાં પ્રયાતં વન્ધિમપિ ગજં વીક્ષ્ય માર્ગે સ્થિતં તં

માર્ગાદાનાત્ સ કૃષ્ણો ગજમથ તરસોન્મથ્ય ચોત્પાટ્ય દન્તમ્ ।
અમ્બષ્ઠં ચાપિ હૃત્વા કરિવરરદનાત્ યુદ્ધરઙ્ગં  પ્રયાતૌ

દૃષ્ટ્વા ચાણૂર ઊચે સ્મિતમુષિતમના મુષ્ટિકશ્ચાબ્જનાભૌ॥ ૭૨॥

મલ્લોન્મલ્લૌ યુવાં તૌ નૃપસદ ઇદમપ્યત્ર યુદ્ધં ચ કુર્મઃ
ચાણૂરો મુષ્ટિકોઽસૌ નિજકરયુગમારફાલ્ય ચોરુપ્રદેશમ્ ।

બદ્ધ્વા ચાન્યોન્યહસ્તાન્ દ્રુતપદયુગલં ચિક્ષિપુર્દૂરદૂરં
વક્ષોભિર્મુષ્ટિભિસ્તેત્યુયુધુરથ પુનર્જાનુભિશ્ચોત્તમાઙ્ગૈઃ ॥ ૭૩॥

ચાણૂરં સમ્પ્રગૃહ્ણન્ યુધિ યદુતિલકો ભ્રામયિત્વા કુપૃષ્ઠે
ચાસ્ફાલ્યાપેષયન્તં દ્રુતમથ સ બલો મુષ્ટિકં મુષ્ટિહત્યા ।

કૂટં ચાપેષયત્તં શલમથ કુપિતસ્તોસલં ગોપવર્યો
મલ્લાસ્ત્વન્યેઽથ રઙ્ગાદ્દ્રુતતરમગમન્  ભીતભીતાઃ સમન્તાત્॥ ૭૪॥

દૃષ્ટ્વાથો રામકૃષ્ણાવતિકુપિતમનાઃ  પ્રાહ નિઃસાર્ય તાન્તા-
વિત્યુક્તે માતુલે સ્વે દ્રુતમગપદસૌ મઞ્ચવર્યં સભાયામ્ ।

રોષાત્ કેશાન્ પ્રગૃહ્ય સ્વકરકમલતોઽપાતયદ્યુદ્ધરઙ્ગે
તસ્મિન્ કંસે પતિત્વાખ્યનુમતનુત યઃ પાતુ પૂર્ણત્રયીશઃ॥ ૭૫॥

હત્વા યુદ્ધે ચ કંસં ત્વથ બલસહિતો મોચયિત્વા સ બન્ધા-
દમ્બાં તાતં ચ નત્વા સવિનયમનઘૌ તસ્થતુઃ સાઞ્જલી તૌ ।

તાવાશ્લિષ્ય સ્વપુત્રૌ પ્રમુદમગમતામુગ્રસેનાય રાજ્યં
દત્ત્વા યઃ પ્રાપ મોદં નૃપમમલધિયં પાતુ પૂર્ણત્રયીશઃ॥ ૭૬॥

નન્દં પ્રત્યર્ચ્ય ગોપાન્ ધનવસનવરૈઃ પ્રેષયિત્વા વ્રજં તાન્
સમ્પ્રાપ્તૌ બ્રહ્મચર્યં સ્વકુલગુરુમુખાદ્ગર્ગસંજ્ઞાં શ્રુતિં  તૌ ।

કાશ્યાં સાન્દીપિનેશ્ચ પ્રથિતગુરુવરાલબ્ધવિદ્યૌ પ્રભાસ-
ક્ષેત્રે નષ્ટં સમુદ્રે સ્વતનયમવૃણોત્ નિષ્ક્રિયાર્થં ગુરુસ્તૌ॥ ૭૭॥

તૌ ગત્વા યામ્યગેહં ગુરુસુતમધુના ચાનયેત્યુક્તમાત્રૌ
નેતારં ચ જનં તતોન્બુધિજલે હત્વા તદઙ્ગોદ્ભવમ્  ।

શઙ્ખં હૃત્વાથ ગત્વા યમપુરિશયનાત્ પ્રાપ્ય પુત્રં ગુરોસ્તૌ
દત્ત્વા દેશિકપુઙ્ગવાય  તદનુજ્ઞાતૌ પુરીં  જગ્મતુઃ॥ ૭૮॥

કૃષ્ણોઽયં ચોદ્ધવં તં નિજસખમવદદ્ગચ્છ શીઘ્રં વ્રજં તં
તાતં નન્દં યશોદાં વ્રજકુલરમણીઃ સાન્ત્વસન્દેશતો મે ।

આયાહિ (હીતિ) પ્રયુક્તો વ્રજમગમદથો સ્યન્દનેન પ્રપૂજ્ય
નન્દોઽયં યસ્ય લીલાશ્રવણલસિતધીઃ પાતુ પૂર્ણત્રયીશઃ॥ ૭૯॥

ગોપ્યો દૃષ્ટ્વોદ્ધવં તં ભ્રમર ઇતિ ધિયા ચાબ્રુવન્ વઞ્ચકસ્ય
બન્ધુસ્ત્વં મા સ્પૃશાઘ્રિં  ત્વિતરયુવતિભિર્દત્તમાલ્યાઙ્ગરાગઃ  ।

બિમ્બાભં ચાધરોષ્ઠં સકૃદપિ હૃદયં વલ્લવીનાં વનાન્તે
ક્રૂરેણાક્રૂરનામ્ના પુરમનુગમિતસ્તસ્ય દૂતો હિ તસ્માત્॥ ૮૦॥

ભૃઙ્ગાસ્મત્સન્નિધૌ  તં યદુપતિમગુણં ગાયસિ ત્વં કિમર્થં
સ્ત્રીણાં વક્ષોજયુગ્મગ્રહણપટુતરં ધૂર્તલોકાગ્રગણ્યમ્ ।

તાસાં સ્ત્રીણાં પુરસ્તાદ્વિજયસખમમું ગીયતાં તાસ્તદાનીં
ઇષ્ટં તે કલ્પયન્તિ વ્રજપતિશિશુના ભુજ્યમાનાસ્ત્રયો યાઃ॥ ૮૧॥

ઊચુર્ગોપ્યઃ ષડઙ્ઘ્રિં   કપટયદુપતેર્ભૂતલે વા રસાયાં
સ્વર્લોકે વા દુરાપાઃ કિમિતિ યુવતયો હાસશ‍ૃઙ્ગારભૂમ્નઃ  ।

હિત્વા બન્ધૂન પતીન્ તાન્ યમનિશમગમામાસ્ય વાક્યાદ્વયં નઃ
કુર્યાત્ કિં  પ્રેમદૃષ્ટિં  બહુતરમલપંશ્ચોદ્ધવાગ્રે હિ કૃષ્ણમ્॥ ૮૨॥

શ્રુત્વા ગોપીવિલાપં યદુવરસચિવઃ પ્રાહ ગોપીરથાયં
પ્રોષ્ઠો યુષ્મત્કૃતે માં વ્રજકુલમધુના પ્રાહિણોત્ સાન્ત્વયેતિ ।

અત્રાગત્યાથ શીઘ્રં ભજતિ ચ ભવતીરિત્થમુક્ત્વા પ્રયાતો
શ્રુત્વા સર્વં ચ સખ્યુર્મુદમગાદસૌ પાતુ પૂર્ણત્રયીશઃ॥ ૮૩॥

સૈરન્ધયા મન્દિરં તત્ પ્રયયતુરનઘશ્ચોદ્ધવશ્ચક્રપાણિઃ
તત્પૂજાં પ્રાપ્ય પશ્ચાચ્છયનવરનથો પ્રાપ્તવાન્ કામતપ્તામ્ ।

આલિઙ્ગ્યાહો  સ્ત્રિયં તામભજત વિમલાં ભૂયસામન્ત્ર્ય યાતો
માટશ્રીરામભૂપં સ્વભવનમથ યઃ પાતુ પૂર્ણત્રયીશઃ॥ ૮૪॥

કૃષ્ણો રામોદ્ધવાભ્યાં દ્રુતમગમદથાક્રૂરગેહં વરિષ્ઠં
દૃષ્ટ્વા તૌ રામકૃષ્ણૌ પ્રણમનમકરોદ્ભક્તિપૂર્વં સ તાભ્યામ્ ।

પૂજાભિઃ પૂજયિત્વા પદયુગમનયોરભ્યષિઞ્ચત્ સ તોયૈઃ
પીત્વા પૂતોઽભવત્તન્મૃદુહસનપરોઽક્રૂરમૂચે તદાનીમ્॥ ૮૫॥

દાશાર્હાક્રૂર ગત્વા પુરવરમધુના હસ્તિનાખ્યં તુ કુન્તીં 
તત્પુત્રાંસ્તાતહીનાન્ કુરુ નરપતિના પત્તનં સમ્પ્રણીતાન્ ।

દૃષ્ટ્વા વૃત્તાન્તમેષાં કુરુ નગરપતેરન્ધનેત્રસ્ય ભૂયો
જ્ઞાત્વા ચાયાહિ શીઘ્રં ત્વિતિ યદુપતિના પ્રેષિતસ્તત્ર યાતઃ॥ ૮૬॥

ગત્વા કુન્તીં   સપુત્રાં ત્વનુનયવચસા સાન્ત્વયિત્વાન્ધનેત્રં
દૃષ્ટ્વાન્યાન્ દ્રોણભીષ્મપ્રભૃતિકુરુવરાન્ પાણ્ડુપુત્રાસ્ત્વદીયાઃ ।

પોષ્યાસ્તે તાતહીનાસ્તવ પદશરણા યામિ રાષ્ટ્રં ત્વિદાની-
મિત્યુક્ત્વાગત્ય યસ્માદવદદમુમસૌ પાતુ પૂર્ણત્રયીશઃ॥ ૮૭॥

શ્રુત્વા કંસં હતં તં રથકરિહરિભિઃ પત્તિસઙ્ઘૈર્જરાયા
અત્રાયં માગધાખ્યો યદુપુરમગમત્ કંસહન્ત્રા નિયોદ્ધુમ્ ।

કૃત્વા  યુદ્ધં સ રામાન્નિહતનિજબલો બન્ધિતઃ કૃષ્ણમુક્તો
દુઃખાર્તોઽગાત્તદાનીં  સુરગણનુદિતઃ પાતુ પૂર્ણત્રયીશઃ॥ ૮૮॥

ઇત્થં ત્વક્ષોહિણીભિર્દશ ચ પુનરસૌ સપ્તવારં ચ યુદ્ધ્વા
ભગ્નો ભૂત્વાથ યાતસ્તદનુ યવનપઃ સ્વીયસૈન્યૈર્નિરુદ્ધઃ   ।

તત્કાલે દ્વારકાયાં નિજજનમનયદ્યોગમાયાપ્રભાવાત્
તદ્રક્ષાયૈ બલં ચાગમયદથ હરિઃ પાતુ પૂર્ણત્રયીશઃ॥ ૮૯॥

પુર્યા નિષ્ક્રાન્તમેનં સ તુ યવનવરઃ પ્રાદ્રવન્નિદ્રિતં તં
અદ્રેરન્તર્ગુહાયા નૃપતિમથ પદાહત્ય તદ્દૃષ્ટિદગ્ધઃ  ।

ભસ્મીભૂતસ્તદાનીં  યદુપતિરગમત્તત્પુરસ્તાત્ સ દૃષ્ટ્વા
નત્વા સમ્પ્રાપ્ય ચેષ્ટં તપસિ કૃતમનાઃ પ્રાપયાદ્રિં  નૃપેન્દ્રઃ॥ ૯૦॥

પ્રત્યાવૃત્યાથ રાજ્યં યવનગણવૃતં સંહરન્ મ્લેચ્છસઙ્ઘાન્
હૃત્વા દ્રવ્યં પ્રયાતૌ યદુવરતનયો માર્ગમધ્યે સ દૃષ્ટ્વા ।

અક્ષોહિણ્યા વૃતસ્તૌ દ્રુતતરમગમચ્ચેલતુર્દૂરદૂરં
પાદાભ્યાં પર્વતાગ્રં હરિવરસદૃશૌ પ્રાપતૂ રામકૃષ્ણૌ॥ ૯૧॥

સોઽપ્યાવૃત્ય સ્વસૈન્યૈ ર્ગિરિવરમભિતસ્તાવદૃષ્ટ્વા   કૃશાનું
દત્ત્વા સદ્યો ગિરીન્દ્રં ત્વદહદથ જવાદ્રામકૃષ્ણૌ ગિરીન્દ્રાત્ ।

તસ્માચ્ચાધો નિપત્ય સ્વપુરમગમતાં સિંહશાર્દૂલવેગૌ 
નિર્યાતો માગધોઽસૌ નિજપુરમથ તૌ યાદવેન્દ્રાવદૃષ્ટ્વા॥ ૧૨॥

આનર્તો રૈવતાખ્યો નિજવરતનયાં રેવતીં  દત્તવાંસ્તાં
રામાયાથો સ કૃષ્ણો દ્વિજવરવચનાત્ કુન્ડિનં  પ્રાપ સદ્યઃ ।

હૃત્વાસૌ રુક્મિણીં તાં યદુવરતનયશ્ચૈદ્યરાજાય ક્લૃપ્તાં
ભૂપાનાં પશ્યતાં તદ્રથવરમગમત્ પાતુ પૂર્ણત્રયીશઃ॥ ૯૩॥

રાજાનઃ ક્રોધયુક્તા દ્રુતતરમગમન્ યોદ્ધુમાવૃત્ય સૈન્યૈઃ
વીરાઃ સમ્પ્રાપુરેતે યદુબલપતયઃ સમ્પ્રચુક્રુર્મૃઘં તૈઃ ।

કૃષ્ણશ્ચાપં વિધૂન્વંસ્ત્વરિષુ બહુશરાન્ પ્રૈરયત્તેઽપિ ભગ્નાઃ
યાતાશ્ચૈદ્યં નિમગ્નં વ્યસનજલનિધૌ સાન્ત્વયામાસુરેનમ્॥ ૯૪॥

રુક્મી કોપાદ્રથસ્થો હરિમવદદસૌ ચોર કિં  યાસિ હૃત્વા

કન્યામેનાં વિસૃજ્ય વ્રજ યદિ તુ ન ચેત્ત્વાં નિહન્યાં શરૌઘૈઃ ।
ઇત્યુક્ત્વા ભલ્લબાણાનમુચદથ હરિર્બાણવર્ષૈ રથં તં

છિત્ત્વા કેશાંશ્ચ ચાપં વ્યસૃજદમુમસૌ મુન્ડયન્ રામવાક્યાત્॥ ૯૫॥
વાદ્યાનુદ્ઘુષ્ય ચારાત્ પુરમગમદસૌ બ્રાહ્મણૈર્બન્ધુવર્ગૈઃ

માત્રા પિત્રા ચ રાજ્ઞા નિજસહજવરેણાશુ સઙ્ગમ્ય  પુર્યામ્ ।
રુક્મિણ્યાઃ પાણિપદ્મં પરિણયવિધિના તદ્ગૃહીત્વા  હસન્ યો

ભેજે મોદં નિતાન્તં સ્મિતવદન ઇમં પાતુ પૂર્ણત્રયીશઃ॥ ૯૬॥
પ્રદ્યુમ્નં ચામ્બુધૌ તં વ્યસૃજદથ રુષા શમ્બરસ્ત્વગ્રસીત્તં

મત્સ્યઃ કૈવર્તસઙ્ઘા  દદુરથ ઝષમસ્મૈ પુનઃ સોઽપિ તસ્યૈ ।
માયાવત્યૈ તદન્તઃસ્થિતમમુમથ સારક્ષદારબ્ધકામા

જ્ઞાતાર્થં યૌવને તં યદુવરતનયં ચાકરોત્ કામપત્ની॥ ૯૭॥
શ્રુત્વા પન્યાઃ સકાશાન્નિજરિપુમસુરં શમ્બરં યુધ્યમાનં

ખડ્ગેનાપાહરત્તદ્ગલમથ નિજયા ભાર્યયા નીયમાનઃ ।
ગત્વા સ્વીયગૃહં નિતાન્તમહિતં માત્રા ચ પિત્રા સ્વકૈઃ

દેવક્યાનકદુન્દુભિપ્રભૃતિભિઃ સંલાલ્યમાનોઽવસત્॥ ૯૮॥
સત્રાજિત્ત્વેકકાલે મણિવરમનુજો ધારયન્ કાનનાન્તં

યાતો જગ્રાહ રત્નં ત્વવદદિતિ હરિસ્તચ્છ્રુતં  શૌરિણાથ ।
તન્માર્ષ્ટું  સ્વીયસઙ્ઘૈર્વનમવિશદસૌ  સિંહશગ્નં   પ્રસેનં

સિંહં   ચર્ક્ષેણ ભગ્નં બિલમવિશદવસ્થાપ્ય બન્ધૂન નિશામ્ય॥ ૯૯॥
તં દૃષ્ટ્વા ભલ્લરાજસ્ત્વગમદવિનયાદ્યોદ્ધુમાસીચ્ચ યુદ્ધં

ત્વષ્ટાવિંશદ્દિનાન્તં   ત્વનવરતમથો તન્નિશામ્ય સ્વનાથમ્ ।
દત્ત્વાસૌ સ્વીયકન્યાં મણિવરમપિ તૌ જામ્બવાન્ પ્રેષ્ય પશ્ચાત્

મોદં ભેજે હરિસ્તૌ યુવતિમણિવરૌ પાતુ પૂર્ણત્રયીશઃ॥ ૧૦૦॥
લબ્ધ્વા સ્ત્રીરત્નવર્યં મણિવરમપિ સમ્પ્રાપ્ય રાજ્ઞઃ સભાં તાં

નીત્વા સત્રાજિતં તં સ મણિવરમદાન્ પશ્યતાં ચાદવાનામ્ ।
સત્રાજિત્ સ્વીયકન્યાં મણિવરમપિ તદ્રોષશાન્ત્યૈ દદૌ તત્

રત્નં નો સત્યભામામભજત સ હરિઃ પાતુ પૂર્ણત્રયીશઃ॥ ૧૦૧॥
શ્રીકૃષ્ણે હસ્તિનાખ્યં ગતવતિ ચ પુરં પ્રાપ્ય સમ્ભાજિતં તં

હત્વા સઙ્ગૃહ્મ  રત્નં શતધનુરગમત્તત્સુતા સત્યભામા ।
દૃષ્ટ્વા વૃત્તં સ્વતાતં કુરુપુરમગમત્ સ્વીયનાથાય ચોચે

શ્રુત્વા તદ્રામકૃષ્ણૌ નિજપુરમનુસમ્પ્રાપતુઃ સ્યન્દનેન॥ ૧૦૨॥
જ્ઞાત્વાયાન્તં ચ કૃષ્ણં તદનુ સકૃતવર્માન્વિતાક્રૂરમેત્ય

દ્રાક્ર્ઁ સાહાય્યે નિરાશઃ શતધનુરથ તદ્રત્નમક્રૂરસંજ્ઞે ।
નિક્ષિપ્યાગાદુદૂચીં  હરિવરમધિરુહ્યાથ રામેણ કૃષ્ણો

ગત્વા તં દૂરદૂરં હરિરમુમકરોત્ કૃત્તકણ્ઠં સ્વચક્રાત્॥ ૧૦૩॥
કૃષ્ણો રત્નં વિમૃશ્યાલભત ન તુ યદાગાત્ પુરીં  દ્વારકાખ્યાં

ઉક્ત્વા ભાર્યાસુહૃદ્ભિઃ સહ નિજગુરવે ચોર્ધ્વકૃત્યં વિધાય ।
આનાય્યાક્રૂરસંજ્ઞં મણિમથ સુહૃદાં દર્શયિત્વા નિવૃત્ય

સ્વસ્મિંલ્લોકોક્તિદોષં   મુદમગમદમું પાતુ પૂર્ણત્રયીશઃ॥ ૧૦૪॥
ઇન્દ્રપ્રસ્થં સ ગત્વા વિજયસખયુતઃ સૂર્યપુત્રીતટાન્તે

કાલિન્દીં  તત્ર દૃષ્ટ્વા રથવરમધિરોપ્યાયયૌ દ્વારકાં તામ્ ।
તામુદ્વાહ્યાથ તાત સ્વસૃવરતનયાં મિત્રવિન્દામવન્તી-

નાથસ્યાથોપયેમે નૃપમતુલયશાઃ પાતુ પૂર્ણત્રયોશઃ॥ ૧૦૫॥
સત્યાં કૌસલ્યપુત્રીં  ગિરિવરસદૃશાન્ સપ્ત તાન્ ગોવૃષાન્ સઃ

જિત્વા ચોદ્વાહ્ય પશ્ચાત્ પરિણયમકરોત્ કેકયાસ્યાત્મજાયાઃ ।
ભદ્રાયામાદ્રપુત્રીં  ગુણગણસહિતાં લક્ષ્મણાં ચોપયેમે

ચાષ્ટૌ તાઃ પટ્ટનારીરુદવહદપિ યઃ પાતુ પૂર્ણત્રયીશઃ॥ ૧૦૬॥
ગત્વા પ્રાગ્જ્યોતિષાખ્યં પુરમથ સ હરિર્ભેદયિત્વા ચ દુર્ગા-

ણ્યાયાન્તં પઞ્ચશીર્ષં મુરમતિનિગદન્ યુધ્યમાનં સ્વચક્રાત્ ।
હૃત્વા તત્કણ્ઠસઙ્ઘં  નરકમપિ તદા શૂરશૂરં શતેન

યુક્તં નારીજનાષ્ટદ્વિતયદશશતં નીતવાન્ દ્વારકાં તામ્॥ ૧૦૭॥
ગત્વા સ્વર્લોકમિન્દ્રં સુરગણસહિતં યુધ્યમાનં નિતાન્તં

જિત્વા તત્કલ્પવૃક્ષં હરિરથ ગરડેનોહ્ય નીતં ગૃહાન્તે ।
સત્રાજિત્કન્યકાયા વિકસિતવદનાયાસ્તુ શ‍ૃઙ્ગારભૂમૌ

નિક્ષિપ્યાસાં ગૃહસ્થો મદન ઇવ બભૌ પાતુ પૂર્ણત્રયીશઃ॥ ૧૦૮॥
તાસાં સ્ત્રીણાં ગૃહસ્થઃ સ સુખમનુભવન્ મોદમાનોઽથ ધર્માન્

ગાર્હસ્થ્યાન્ સમ્પ્રકુર્વન્ ત્વથ વરરમણીં રુક્મિણીં નર્મવાક્યૈઃ ।
પ્રીત્યા સંલાલયન્ તાં બહુતનયવરાન્ તાભ્ય ઉત્પાદ્ય કૃષ્ણઃ

પ્રદ્યુમ્નાદીંશ્ચ  પૌત્રાનપિ મુદમગમત્ પાતુ પૂર્ણત્રયીશઃ॥ ૧૦૯॥

પ્રદ્યુમ્નો રુક્મિપુત્રીં  પરિણયવિધિના ચોપયેમેઽનિરુદ્ધો
રુક્મીપૌત્ર્યા વિવાહં સ્વયમપિ કૃતવાન્ રોચનાયા રમણ્યાઃ ।

દ્યૂતે રામોઽજયત્તં સ ચ કપટયુતસ્ત્વં જિતો નાહમૂચે
શ્રુત્વા શક્ત્યાહનત્તં નિજપુરમગમદ્રુક્મિણં પુત્રપૌત્રૈઃ॥ ૧૧૦॥

સ્વપ્રાપ્તં બાણપુત્રી હરિસુતતનયં ચિત્રલેખાખ્યસખ્યા
ચાનીતં સૌધમધ્યે ત્વરમત સતતં ગર્ભવત્યા સયોષા ।

શ્રુત્વા રોષાત્ સ બાણો યદુવરતનયં સ્વીયપાશૈર્બવન્ધ
યોદ્ધારં સ્વીયસઙ્ઘાન્  પરિઘવરકર કોપસંરક્તનેત્રમ્॥ ૧૧૧॥

જ્ઞાત્વા તં નારદોક્ત્યા યદુવરતનયા રામકૃષ્ણાવવાપ્ય
રાજ્યં બાણસ્ય યુદ્ધં દ્રતતરમભવત્ કૃષ્ણરુદ્રાસ્તરાણામ્ ।

શાન્તં કૃત્વા  જ્વરં તં કરગણમભિનદ્દ્રુદ્રવાક્યાચ્ચતુર્ભિઃ 
હસ્તૈઃ સંસ્થાપ્ય બાણં પુરમગમદસૌ પૌત્રતદ્દારયુક્તઃ॥ ૧૧૨॥

પ્રદ્યુમ્નાદ્યા વનાન્તં યયુરથ તૃષિતાઃ શ્વભ્રમન્તસ્તુ જન્તું
દૃષ્ટ્વા ચોદ્ધર્તુમેતે ત્વથ ન પરિબૃઢાઃ પ્રાપ્ય કૃષ્ણાય ચોચુઃ ।

કૃષ્ણસ્તૂદ્ધૃત્ય હસ્તાદમુમવદદતો મુક્તજન્તુસ્વરૂપં
કોપાત્ ત્વં ચેતિ પૃષ્ટસ્ત્વવદદમુમસૌ દેવરૂપી સ રાજા॥ ૧૧૩॥

ઐક્ષ્વાકોઽહં નૃગાખ્યો પશુનિવહમદાં તત્ર કાચિદ્દ્વિજાતેઃ  ।
તત્સ્વામી ગાં ચ દૃષ્ટ્વા દ્વિજમપિ ચ ગૃહીત્વોચતુર્માં દ્વિજેન્દ્રૌ ।

તૌ નત્વા સાન્ત્વવાદૈરવદમનુનયન્ નૈચ્છતાં ગાં વિમોક્તું
તચ્છાપાત્ પ્રાપ્તમેતત્ તદપિ તવ કરસ્પર્શનાદાશુ મુક્તમ્॥ ૧૧૪॥

ઇત્યુક્ત્વા તં ચ નત્વા દિવમનુગતવાન્ પ્રાપ્તદેવસ્વરૂપો
રાજા કૃષ્ણસ્ત્વવાદીચ્છ્રુતમિદમધુના  રાજવાક્યં હિ પુત્રાઃ ।

બ્રહ્મસ્વં યો હરેદ્વો મમ રિપુન્થ મત્સન્નિધૌ નૈવ તિષ્ટેત્
ઇત્યુક્ત્વા પુત્રપૌત્રૈઃ પુરમગમદમું પાતુ પૂર્ણત્રયીશઃ॥ ૧૧૫॥

રામોઽગાદ્ગોવ્રજં તં યદુગણસહિતસ્તત્ર નન્દં યશોદાં
નત્વા તલ્લાલિતઃ સન્ દિનકરતનયાતીરકાન્તારમધ્યે ।

ગોપીભિઃ ક્રીડમાનો જલપતિતનયાં વારુણીં ચાપિ પીત્વા
કૃષ્ણામાકૃષ્ય કોપાન્નિજહલમુખતો વન્દિતશ્ચોત્સસર્જ ॥ ૧૧૬॥

તત્કાલે પૌણ્ડ્રકોઽયં યદુકુલપતયે પ્રાહિણોદ્દૂતમુક્ત્વા
બાલૈઃ સઙ્કથ્યસે ત્વં ગતનિજમતિભિર્વાસુદેવોઽહમસ્મિ ।

તચ્છ્રુત્વા  દૂતવાક્યં યદુગણસહીતઃ પ્રાપ્ય કાશી તુ પૌણ્ડ્રં
હત્વા તં સ્વીયવેષં હરિરથ નગરીં પ્રાપ પૂર્ણેન્દુવક્ત્રઃ॥ ૧૧૭॥

કાશીનાથં ચ હત્વા યદુવરતનયો મિત્રભૂતં દુરીહં
તત્પુત્રસ્યાભિચારોદ્ભવમનલમથો સ્વીયરાજ્યં દહન્તમ્ ।

દૃષ્ટ્વા તં ચુક્રુશુસ્તે યદુપતિતનયં કૃષ્ણ રક્ષેતિ તુષ્ટો
હત્વા ચક્રેણ કાશીપતિસુતમપિ યઃ પાતુ પૂર્ણત્રયીશઃ॥ ૧૧૮॥

રામોઽસૌ રૈવતાખ્યં ગિરિમગમદતઃ સ્વીયનારીજનોઘૈઃ
પીત્વાથો વારુણીં તામરમત હલિનં હેલયન્ પ્રાપ કીશઃ ।

તં દૃષ્ટા યુદ્ધમાસીદ્દ્વિદમુસલિનો  વૃક્ષપૂગૈરનેકૈઃ
અન્યોન્યં તં ચ હત્વા પુરવરમમલઃ પ્રાપ નારીજનૌધૈઃ॥ ૧૧૯॥

સામ્બો દુર્યોધનસ્ય ત્વહરદથ સુતાં લક્ષણાં તાં ગૃહીત્વા
કર્ણાદ્યાસ્તં બબન્ધુઃ સુરમુનિવચનાદ્યાદવાન્ ક્રોધયુક્તાન્ ।

શાન્તાન્ કૃત્વા  બલોઽગાત્ કુરુપુરમનુ તે દ્રોણભીષ્મપ્રમુખ્યાઃ
સત્કારૈઃ પૂજયિત્વાતુલમુદમગમન્ સોદ્ધવં સીરપાણિમ્॥ ૧૨૦॥

સામ્બોઽયં બન્ધમાપ શ્રુતમયમધુના નીયતાં મત્પુરસ્તાત્
ઇત્યુક્તાઃ ક્રોધયુક્તા બલમનુ નિતરાં હેલયન્તોઽથ જગ્મુઃ ।

રામઃ ક્ષેપ્તું પુરીં  તાં નિજહલમુખતશ્ચોદ્યતો ગાઙ્ગતોયે
ભીતાઃ સામ્બં સદારં દદુરથ નગરં પ્રાપ રામઃ સપુત્રઃ॥ ૧૨૧॥

દેવર્ષિર્નારદોઽસૌ   હરિગૃહમગમત્ તત્ર ભૈષ્મીસમેતઃ
પર્યઙ્કે તિષ્ઠતીશઃ પુનરપિ ચ ગૃહં સ્નાતિ ભુક્તિં  કરોતિ ।

અક્ષૈર્દીવ્યત્યથાયં દ્વિજગણસહિતઃ કુત્રચિચ્છાસ્ત્રસઙ્ઘાન્
શ‍ૃણ્વન્નાસ્તે સ દૃષ્ટ્વા મુનિરગમદહો મોદમન્યૈરલભ્યમ્॥ ૧૨૨॥

કૃત્વા  ગાર્હસ્થ્યધર્માન્ યુવતિગમયુતં મોદમાનં નિશાન્તે
તિષ્ઠન્તં રાજદૂતો હ્યવદદિતિ જરાપુત્રરદ્ધા નૃપૌઘૈઃ ।

પાર્થેનાહૂયમાનો મખમનુ હલિના ચોદ્ધવેન સ્વયમ્ભૂ-
પુત્રેણાલોચ્ય કૃષ્ણઃ પરિજનસહિતઃ પાર્થરાજ્યં પ્રપેદે ॥ ૧૨૩॥

કૃષ્ણ્ણાભીમેન યુક્તૌ મગધમનુગતૌ વ્યાજભૂદેવરૂપં
કૃત્વોચુર્માગધં  તં યદિ પટુરધુના દ્વન્દ્વયુદ્ધં પ્રદેહિ ।

શ્રુત્વા ભીમેન યુદ્ધં બહુતરમકરોન્મુષ્ટિયષ્ટિપ્રહારૈઃ
પાદેનાક્રમ્ય ભીમસ્તમથ સ ગુદતઃ પાટયામાસ શૂરઃ॥ ૧૨૪॥

ભૂપાન્ દુર્ગેષુ રુદ્ધાન્ હરિરથ કૃપયા મોચયિત્વા સમસ્તાન્
સુસ્નાતાન્ ભોજયિત્વા નિજપુરમનુ તાન્ પ્રેષ્ય તસ્યૈવ પુત્રમ્ ।

તત્પુર્યામભ્યષિઞ્ચન્નૃપમથ સહદેવાખ્યમાશુ પ્રયાતઃ
શક્રપ્રસ્થં સુહૃદ્ભ્યાં સુરગણસહિતઃ પાતુ પૂર્ણત્રયીશઃ॥ ૧૨૫॥

યજ્ઞાર્થં ભૂસુરાદ્યા મુનિગણસહિતા ભૂપસઙ્ઘાસ્ત્વવાપ્તાઃ
ચક્રુર્યાગં સુમૃષ્ટં તદનુ નૃપવરસ્ત્વગ્રપૂજાં સ ચક્રે ।

કૃષ્ણાયાતઃ સ ચૈદ્યઃ સદસિ હરિમધિક્ષિપ્તવાન્ નિન્દ્યવાક્યૈઃ
છિત્ત્વા ચક્રેણ કણ્ઠં મુદમગમદસૌ પાતુ પૂર્ણત્રયીશઃ॥ ૧૨૬॥

તત્કાલે સાલ્વભૂપઃ શિવભજનવશાત્ પ્રાપ્ય સૌભાલ્યયાનં
ગત્વાથો દ્વારકાં તાં સ યદુબલવરૈર્યુદ્ધમારાત્ સ ચક્રે ।

પ્રદ્યુમ્નપ્રેષિતાસ્ત્રપ્રહતનિજબલં વીક્ષ્ય મન્ત્રી દ્યુમાસ્તં
યષ્ટ્યા ગુર્વ્યા પ્રજઘ્ને તમથ નિહતવાન્ કાર્ષ્ણિર્સ્ત્રૈઃ સ્વકીયૈઃ॥ ૧૨૭॥

ઇન્દ્રપ્રસ્થાત્ સ કૃષ્ણો નિજપુરમગમદ્વીક્ષ્ય સાલ્વં પ્રકોપાત્
અસ્ત્રૈઃ શસ્ત્રૈઃ પ્રજઘ્ને કરમથ સ હરેઃ શાર્ઙ્ગયુક્તં  ન્યકૃન્તત્  ।

પશ્યન્ માયાહતં તં નિજપિતરમથો સૌભમુન્મર્દ્ય શક્ત્યા
તત્કણ્ઠં ચાપિ ચક્રાન્મુદમગમદમું પાતુ પૂર્ણત્રયીશઃ॥ ૧૨૮॥

યુદ્ધાર્થં દન્તવક્રસ્ત્વગમદથ રુષા યષ્ટિમુદ્યમ્ય પદ્ભ્યાં
કૃષ્ણો યષ્ટીધરસ્ત્વગાત્ સ સમિતિં  તૌ ચક્રતુર્ભીષણામ્ ।

કૌમોદક્યાહનત્તં વ્યસુરપતદથો ભ્રાતરં તસ્ય ચક્રાત્
પ્રખ્યાતં ચ વિડૂરથં હૃતગલં ચક્રે સ ગોપાલકઃ॥ ૧૨૯॥

રામોઽસૌ નૈમિશાખ્યં વનમગમદથો બ્રાહ્મણાઃ સત્રયાગે
સ્તુત્વા સમ્પૂજ્ય નેમુર્હલિનમથ સ તં સૂતમાલોક્ય પીઠે ।

તિષ્ઠન્તં પ્રાહરત્તૈઃ કિમિતિ કૃતમિદં ચોક્તમાત્રસ્તદાનીં
ચોન્મથ્યાથો કરે તં પુનરપિ જનયામાસ યોગાધિનાથઃ॥ ૧૩૦॥

તદ્યાગે વિઘ્નકારી બટુગજબલવાનિલ્વલસ્યાત્મજોઽયં
પર્વણ્યાગત્ય ભૂયસ્ત્વશુચિમનુદિનં બિલ્વલાખ્યઃ કરોતિ ।

સીરેણાકૃષ્ય જન્ને શિરસિ ચ મુસલેનાપતત્ સોઽપિ ભૂમ્યાં
સ્નાત્વા તીર્થેષુ પશ્ચાત્ પુરમગમદસૌ મોદમાનઃ પ્રકામમ્॥ ૧૩૧॥

કૃષ્ણં દૃષ્ટું કુચેલઃ પૃથુકમપિ ગૃહીત્વાપ્તવાસ્તસ્ય ગેહં

દૃષ્ટ્વા કૃષ્ણઃ પ્રમોદાત્ પ્રણમનયુતમાશ્લિષ્ય પર્યઙ્કમધ્યે ।
સંસ્થાપ્યાદાદ્ગૃહીત્વા  પૃથુકમપિ મુદા તસ્ય દત્ત્વા ધનાનિ

સ્વેચ્છં સમ્પ્રેરયદ્યો ગૃહમગસદસૌ પાતુ પૂર્ણત્રયોશઃ॥ ૧૩૨॥
ભૂલોકસ્થાસ્તુ ભૂપા ગ્રહણમનુ રવેઃ કૃષ્ણરામાદયસ્તે

ચાજગ્મુર્વૃષ્ણયસ્તે કુરુપદસહિતં ક્ષેત્રમન્યોન્યમત્ર ।
દૃષ્ટ્વા તુષ્ટાઃ કથાસ્તા જગદુરથ મુદા નન્દમન્યાંશ્ચ ગોપાન્

ગોપીરાશ્લિષ્ય મોદાત્ કુશલમનુવદન્ પાતુ પૂર્ણત્રયીશઃ॥ ૧૩૩॥
દ્રૌપદ્યા કૃષ્ણપત્ન્યઃ ત્વમુપયમવિધિ પૃષ્ટવત્યસ્તદાનીં

વિસ્તાર્ય પ્રોચુરેતા નિજપરિણયમાશ્રાવ્ય મોદં ગતા સા ।
તત્ત્રે કૃષ્ણતાતો મખમાપિ કૃતવાન્ બ્રાહ્મણાન્ ભૂપસઙ્ઘાન્

નન્દં ચાપૃચ્છ્ય ગોપાન્ નિજપુરમગમન્ રામકૃષ્ણાદયસ્તે॥ ૧૩૪॥
માત્રા પિત્રાનુનીતૌ યદુવરતનયૌ હિંસિતા   ભોજપત્યા

ચાનેતવ્યાઃ સ્વપુત્રાસ્ત્વિતિ તુ હરિબલૌ પ્રાપતુસ્તૌ રસાન્તામ્ ।
પાતાલાત્ પુત્રષટ્કં દદતુરથ સુતા દેવકી સ્તન્યપાનાત્

શુદ્ધા નત્વા ચ કૃષ્ણં બલમપિ પિતરૌ ભેજિરે સ્વર્ગલોકમ્॥ ૧૩૫॥
બીભત્સુઃ સ્નાનહેતોરગમદથ પુરીં  દ્વારકાં મસ્કરી સન્

કૃષ્ણઃ સ્નાનાય સિન્ધું યદુગણસહિતઃ પ્રાપ્તજિત્વાપુરરસ્થાન્ ।
હૃત્વાગાચ્છારિકન્યાં તદનુ હરિબલૌ તાતવાચાથ દત્ત્વા

દમ્પત્યોઃ પારિબર્હં સ્વપુરમગમતાં મોદયિત્વા સ્વસારમ્॥ ૧૩૬॥
કૃષ્ણો યાત્વા પુરીં  તાં જનકનરપતેસ્તેન સમ્પૂજ્યમાન-

શ્ચોક્ત્વા તાસ્તાઃ કથાસ્તં મુનિગણસહિતઃ પ્રોક્તવાનિન્દ્રવક્ત્રઃ ।
લોકેઽસ્મિંસ્ત્વત્સમાનો   નહિ મમ ભજને મૈથિલ જ્ઞાનદૃષ્ટે

પૂજ્યા ભૂદેવમુખ્યા નૃપવર ભવતા નિત્યમસ્મત્સ્વરૂપાઃ॥ ૧૩૭॥
તસ્યાં પુર્યાં સ કૃષ્ણો ધિષણમુનિવરં નારદં કણ્વમત્રિં

વેદવ્યાસં પ્રવૃદ્ધં શુકમુનિમથ તં વૃદ્ધશાતાતપં ચ ।
દૃષ્ટ્વા પ્રીત્યા નિતાન્તં પ્રણમનમકરોત્ સાઞ્જલિસ્તાંસ્તથા તૈઃ

ભક્ત્યા નત્વા સ્તુતોઽસૌ મુનિવરવિનતઃ પાતુ પૂર્ણત્રયીશઃ॥ ૧૩૮॥
પ્રાપ્યાયં શ્રુતદેવભક્તસદનં સમ્પૂજ્યમાનોઽમુના

ભક્ત્યા પ્રીતિયુતો નિતાન્તમહિતઃ પ્રોવાચ કૃષ્ણસ્તુ તમ્ ।
ભક્ત ત્વં શ્રુતદેવ ભૂ સુરવરાન્ સમ્પૂજયન્ માં હરિં

વર્તસ્વેતિ વદન્ યયૌ પુરવરં સંસ્તૂયમાનઃ સુરૈઃ॥ ૧૩૯॥
વેદા યે વેદમૂર્તિં  દશશતશિરસં તાવતાક્ષ્ણાભિયુક્તં

પદ્ભિઃ સાહસ્રસઙ્ખ્યૈર્વરકરકમલૈર્વ્યાપ્ય ભૂમિં  સમન્તાત્ ।
તિષ્ઠન્તં સ્તોત્રવર્યૈઃ સ્તુતપદકમલં ભક્તિપૂર્વં પ્રણેમુઃ

સોઽયં વેદાન્તવેદ્યો નૃપવરમનિશં પાતુ પૂર્ણત્રગોશઃ॥ ૧૪૦॥
દૈતેયઃ પાપબુદ્ધિઃ પથિ ચ સુરમુનિં  ચાશુતોષં ત્વપૃચ્છત્

પ્રાહેત્થં શાકુનેયં વૃકમથ સ મુનિઃ શન્ભુમન્વેહિ દૈત્ય ।
શ્રુત્વાથો નારદોક્તિં  શિવમનુ તપ આતિષ્ઠદસ્મૈ દદૌ સઃ

પૃષ્ટોઽયં મૂર્ધ્નિ  હસ્તઃ પતતિ મમ પુનર્ભસ્મ ભૂયાત્ સ ચેતિ॥ ૧૪૧॥
ઇત્યેવં ધૂર્જટેસ્તદ્વરમપિ સ પુનઃ પ્રાપ્ય તન્મૂર્ધ્નિ  હસ્તં

ક્ષેપ્તું દૃષ્ટ્વાઽગતં તં દ્રુતતરમગમત્ સોઽપિ પશ્ચાદધાવત્ ।
વિષ્ણુસ્ત્વાગત્ય વાક્યૈશિરસિ કરમતઃ પાતયિત્વા વૃકં તં

કૃત્વા  ભસ્મ ત્વરક્ષચ્છિવમપિ સ હરિઃ પાતુ પૂર્ણત્રયીશઃ॥ ૧૪૨॥
તીરે સારસ્વતીયે ભૃગુમથ ઋષયઃ પ્રેષયામાસુરેષા

મુત્કર્ષં જ્ઞાતુકામારતદનુ વિધિમગાન્નત્યભાવાત્ સ રુષ્ટઃ ।
રુદ્રસ્ત્વાલિઙ્ગનેચ્છુસ્ત્વગમદથ   રુષા ગર્વિતોઽસીતિ   ચોક્તઃ

ક્રુદ્ધો હન્તું પ્રવૃત્તસ્તદનુ ગિરિજયા પ્રાર્થિતોઽગાદ્ગિરીન્દ્રમ્  ॥ ૨૪૩॥
વિષ્ણું ગત્વા જઘાન દ્રતમથ સ પદા વીક્ષ્ય ચોત્થાય શીઘ્રં
લક્ષ્મ્યઙ્કાત્ સાઞ્જલિસ્તં પ્રણમનમકરોદ્બ્રાહ્મણં પ્રાર્થયાનઃ
દૃષ્ટ્વા તૂષ્ણીં  સ ગત્વા મુનિગણમવદત્ સર્વમેતેષુ તે તં
વિષ્ણું શ્રેષ્ઠં નિતાન્તં ત્વમનુત સ હરિઃ પાતુ પૂર્ણત્રયીશઃ॥ ૧૪૪॥
ભૂદેવઃ કશ્ચિદેવં ત્વવદદનુગતો દ્વારદેશં નૃપસ્ય

દોષાન્નષ્ટાઃ સુતા મે સ તુ કુરુતનયઃ ફાલ્ગુનસ્તન્નિશામ્ય ।
ગત્વા ભૂદેવગેહં નિજશરનિવહૈઃ સૂતિકાગેહમધ્યે

કૃત્વાથો  પઞ્જરં તચ્છિશુમપિ સ દદર્શાઙ્ગનષ્ટં  ન તત્ર॥ ૧૪૫॥
પાર્થોઽધિક્ષિપ્તમાનો દ્વિજવરમુખતઃ સર્વલોકાન્ પરીત્ય

નષ્ટં (પુત્રં) ત્વદૃષ્ટ્વાઽનલમનુનિવિશન્ કૃષ્ણરુદ્ધસ્ત્વવાપ ।
વિષ્ણોર્લોકં ગૃહીત્વા મરરિપુકૃપયાગત્ય બાલાન દ્વિજાય

દત્વાભૂત્પ્રીતિયુક્તો નિજસખસહિતઃ પાતુ પૂર્ણત્રયીશઃ॥ ૧૪૬॥

શ્રીકૃષ્ણો દ્વારકાયાં સુરગણસદૃશૈર્વૃષ્ણિસઙ્ઘૈર્યુતાયાં
પ્રાકારાટ્ટાલસૌધોત્તમગૃહવિપણીપઙ્ક્તિસધૈર્યુતાયામ્  ।

મુક્તાવૈદૂર્યનીલપ્રવરમરતકપ્રૌઢગોમેધવજ્રૈઃ
માણિક્યૈર્ભાસુરાયાં નિજવાયુવતીં  ક્રીડયન્ પ્રાપ મોદમ્॥ ૧૪૭॥

ગેહોદ્યાને સ કૃષ્ણઃ સરસિ મણિજલે પદ્મકલ્હારયુક્તે
ગોમેધૈઃ પુષ્યરાગૈઃ વિકૃતતટવરે રત્નસોપાનયુક્તે ।

કાદમ્બૈશ્ચક્રવાકૈઃ પિકશુકવિહગૈઃ સારસૈઃ શોભમાને
હાસ્યન્ ક્રીડન્ વધૂભિર્મુદમગમદમું પાતુ પૂર્ણત્રયીશઃ॥ ૧૪૮॥

ઉદ્યાને મણ્ડલેઽસ્મિન્નમૃતકરશિલાનિર્મિતૈઃ   સ્વર્ણકુમ્ભૈઃ
યુક્તે મુક્તાવિતાનૈર્ગરુડમણિચયસ્તમ્ભસઙ્ઘપ્રયુક્તે  ।

નારીભિશ્ચોત્તમાભિર્વરવસનમણીન્ ધારણીભિઃ સમન્તાત્
આક્રીડન્ ભાસમાનો નૃપમદનમમું પાતુ પૂર્ણત્રયીશઃ॥ ૧૪૯॥

પૂર્ણત્રય્યાખ્યપુર્યાં વિરચિતવિહૃતિર્દેવગન્ધર્વયક્ષૈઃ
સિદ્ધૈઃ સાધ્યૈર્મુનીન્દ્રૈર્દિગધિપતિવરૈઃ   સેવ્યમાનાઙ્ઘ્રિયુગ્મઃ  ।

ભક્તાભીષ્ટપ્રદાતા વિકસિતવદનામ્ભોરુહઃ શ્રીનિકેતઃ
માટ શ્રીરામભૂપં વરગુણરુચિરં પાતુ પૂર્ણત્રયીશઃ॥ ૧૫૦॥

પૂર્ણત્રયીશચરિતં યદુનાથભક્તાઃ
શ‍ૃણ્વન્તિ યે ત્વનુદિનં ચ પઠન્તિ યે વૈ ।

સત્કીર્તિપુણ્યધનધાન્યમહીસુતાંશ્ચ 
દીર્ઘાયુરન્યવિભવાન્ સમવાપ્નુયુસ્તે॥ ૧૫૧॥

ઇતિ શ્રીપૂર્ણત્રયીશસ્તોત્રં સમ્પૂર્ણમ્ ।

